
Annotatsiya: Ishda pulsoksimetr qurilmasining texnik imkoniyatlarini, ishlash 

prinsipi va diagnostikadagi rolini o‘rganilgan bo’lib, ushbu qurilmaning zamonaviy 

sog‘liqni saqlash sohasidagi ahamiyati, bemorlarni kuzatish va kasalliklarni erta 

bosqichda aniqlashdagi samaradorligini tahlil qilingan. Pulsoksimetrlarning 

texnologik rivojlanishi va ularni ishlab chiqarishdagi innovatsion yondashuvlar ham 

o‘rganilgan. 

Kalit so’zlar: biosigna, pulsoksimetr, elektromiografiya, elektrokardiografiya, 

elektroensefalografiya, termografiya, stetoskop. 

 

Biosignal – bu tirik organizmning hayotiy faoliyati jarayonida yuzaga keladigan 

fiziologik signallardir. Ushbu signallarni tahlil qilish va ularga ishlov berish inson 

salomatligi haqidagi muhim ma’lumotlarni olish imkonini beradi. Biosignallarni 

o‘lchash, qayta ishlash va analiz qilishga bo‘lgan ehtiyoj tibbiyotda diagnostika va 

davolash jarayonlarini rivojlantirish bilan bog‘liq holda paydo bo‘ldi. Biosignal, 

biologik tizimlardan kelgan signaldir. Bu signal, tizimning faoliyati, holati, vaqtida 

yuzaga kelgan xolati va boshqa biologik jarayonlarga oid ma'lumotlarni o‘z ichiga 

oladi.  

Biosignal turli va tabiatiga qarab o‘zgartirish ko‘rsatishi mumkin. Eng yangi 

tibbiy ilovalar nutqni tiklash uchun bio-signallardan foydalanmoqda. Bio-signallar 

ovozli gapirish rejimi ostidagi havo tebranishlarini ushlab turishi mumkin. Nutqni 

artikulyator, nafas olish va halqum faoliyati, miya faoliyati, akustik faollik va 

mushaklar faolligi yordamida yozib olish mumkin va biosignallar bilan kuzatiladi. 

Nutqni sun’iy ovoz yoki matnga aylantirish mumkin 

Biosignal turlari:  

Elektrik biosignallar - bu tur biosignallar, elektroentsefalografiya (EEG), 

elektrokardiografiya (EKG), elektromiografiya (EMG) va boshqa tibbiy tahlil 

usullarida foydalaniladi;  

Akustik biosignallar - bu tur biosignallar, ovoz, uyqu va qo‘zg'alish davolash 

tizimlarida va audiometriya tahlil usullarida foydalaniladi;  

Optik biosignallar - bu tur biosignallar, optik tomografiya, quloq biometriya, 

retinalar va boshqa tibbiy tahlil usullarida foydalaniladi. 

Biosignal qabul qiluvchi qurilmalar zamonaviy tibbiyotda inson salomatligini 

kuzatish va diagnostika qilishda muhim o‘rin tutadi. Ularning orasida pulsoksimetr 

maxsus ajralib turadi. Ushbu qurilma qonning kislorod bilan to‘yinganlik darajasini 

(SpO₂) va yurak urish tezligini (pulse) o‘lchash orqali bemorning umumiy holatini 

baholashga yordam beradi.  

Pulsoksimetrlarning o‘ziga xos jihati shundaki, ular noinvaziv, ya’ni bemorning 

tana to‘qimalariga zarar yetkazmagan holda aniqlik bilan ishlaydi. Bu esa ularni 

nafaqat statsionar sharoitda, balki ambulatoriya va uyda bemorlarni kuzatishda keng 

qo‘llanilishiga imkon beradi. 

Biosignal qabul qiluvchi qurilmalar zamonaviy tibbiyotning ajralmas qismiga 

aylandi. Ular funksional jihatidan turli xil bo‘lib, organizmning qaysi signallari 

o‘lchanishiga qarab bir necha turga bo‘linadi. 

Elektrokardiografiya (EKG) - yurakning elektr faolligini qayd qiluvchi 

qurilmadir. Bu yurak-qon tomir kasalliklarini diagnostika qilishda asosiy vosita 

hisoblanadi. Zamonaviy EKG qurilmalari nofaqat yurakning asosiy parametrlari, balki 

yurak ritmi buzilishlarini ham aniqlay oladi. Ular ko‘pincha statsionar va portativ 

ko‘rinishda ishlab chiqariladi. 

Pulsoksimetrlar qonning kislorod bilan to‘yinganlik darajasini (SpO₂) va yurak 

urish tezligini aniqlashda ishlatiladi. Ushbu qurilmalar o‘zining noinvazivligi bilan 

ajralib turadi va statsionar, ambulatoriya hamda uy sharoitida keng qo‘llaniladi. 

Elektroensefalografiya EEG miyadagi elektr faollikni o‘lchash uchun 

ishlatiladi. Bu asosan nevrologik kasalliklar, masalan, epilepsiya va uyqu buzilishlarini 

diagnostika qilishda muhim ahamiyatga ega. Zamonaviy EEG qurilmalari ko‘p kanalli 

bo‘lib, signalni yuqori aniqlikda qayd qiladi. 

Elektromiografiya (EMG) - mushaklarning elektr faolligini o‘lchash uchun 

mo‘ljallangan. Bu mushak va asab tizimining buzilishlarini aniqlashda qo‘llaniladi. 

Ushbu qurilmalar ko‘pincha reabilitatsiya va sport tibbiyotida foydalaniladi. 

Termografik qurilmalar tana harorati bo‘ylab tarqalgan infraqizil nurlanishni 

qayd qiladi. Ular yallig‘lanish jarayonlarini aniqlashda, shuningdek, onkologik 

diagnostika uchun ishlatiladi. 

 Qon bosimini o‘lchash qurilmalari - inson salomatligi holatini kuzatishning 

asosiy ko‘rsatkichlaridan biridir. Elektron tonometrlar bugungi kunda eng keng 

tarqalgan qurilmalardan biridir. Ular avtomatik ravishda sistolik va diastolik bosimni 

aniqlaydi. 

Ovozli signal qabul qiluvchilar - inson organizmida paydo bo‘ladigan tovushli 

signallarni qayd qilish uchun ishlatiladi. Masalan, stetoskoplar yurak urish va nafas 

olish ovozlarini tinglash uchun ishlatiladi, lekin ularning zamonaviy versiyalari 

(raqamli stetoskoplar) bu signallarni kompyuter yordamida tahlil qilish imkonini 

beradi. 

Mobil biosignal qabul qiluvchilar - so‘nggi yillarda mobil qurilmalar (fitnes-

trekerlar va aqlli soatlar) biosignal qabul qilish imkoniyatiga ega bo‘lib, sog‘liqni 

monitoring qilishda keng tarqalmoqda. Ular yurak urishi, qadamlar soni, kislorod 

darajasi va hatto uyqu sifatini kuzatadi. Masalan, zamonaviy fitnes-trekerlar SpO₂ 

darajasini 95-100% oraliqda bo‘lishi kerakligini aniqlash orqali nafas olish tizimi 

faoliyatining holatini kuzatadi. Bu qurilmalarning boshqa bir o‘ziga xos jihati – 

ma’lumotlarni doimiy ravishda smartfon yoki bulutli tizimlarga uzatish 

imkoniyatidir. 

Biosimbiotik qurilma deb ataladigan bunday qurilmalar sinfiga misol 5-rasmda 

keltirilgan. 

 
 

 Xulosa: Bugungi kunda pulsoksimetr kabi biosignal qabul qiluvchi 

qurilmalarning sog‘liqni saqlashda tutgan o‘rni nafaqat hozirgi zamonaviy tibbiyotda, 

balki kelajakda ham o‘z ahamiyatini saqlab qoladi. Mazkur qurilmalar orqali inson 

organizmidagi hayotiy muhim ko‘rsatkichlarni kuzatish jarayoni soddalashadi, bu esa 

diagnostika jarayonlarini samarali amalga oshirishga zamin yaratadi. 

